
Enes Ufuk

Në Francë, fëmijët e fillojnë shkollën 
fillore që në moshën trevjeçare. Qëllimi 
i këtij vendimi është që fëmija të nji-
het me kulturën e vendit që në moshë 
të vogël... Fëmija nuk mëson vetëm 
gjuhën francezë, por edhe kulturën 
e vendit të vet. Edhe në vendin tonë 
edukimi parashkollor është një prakti-
kë mjaft e ndjekur. Gjithashtu fëmijët 
edukohen edhe në mosha shumë më 
të hershme.

Po lidhja e fëmijës me Kuranin, në 
cilën moshë duhet të fillojë? Kur duhet 
të edukohet fëmija me vlerat morale? 
Kur dihet që fëmija fillon të dojë dhe të 
lidhet me gjërat që në moshë të vogël. 
Si shembull mund të japim dashurinë 
që ka fëmija për nënën e vet... Dashu-

ria dhe lidhjet me njerëzit e tjerë janë 
të lidhura ngushtë me anën shpirtërore 
të tij.

Ne duhet të bëjmë të mundur kthimin 
e shqisave dhe dashurisë së fëmijës drejt 
Allahut, Pejgamberit dhe Kuranit... Kjo 
është një pikë shumë e rëndësishme 
për çdo mysliman. Pejgamberi ynë i 
dashur i këshillonte njerëzit t’i mëso-
nin fëmijët me namazin që në moshë 
shumë të vogël.

Në një familje myslimane duhet të ek-
zistojë një klimë fetare. Duhet të krijo-
het një ambient i tillë që fëmija të jetë 
i lidhur me përkujtimin e Allahut, me 
leximin e Kuranit dhe me faljen e rre-
gullt të namazit. Hapi tjetër është dhë-
nia e kulturës fetare. Fëmija duhet të 
jetë në kontakt me Islamin me aq sa ai 
mund të kuptojë... Fatkeqësisht fëmijët 
në vendin tonë dërgohen shumë vonë 
në kurse fetare dhe në kurse Kurani. 

Sigurisht që kjo mënyrë e shkollimit 
është shumë e gabuar.

Ashtu siç i mësojmë fëmijës shumë 
gjëra të ndryshme, ashtu duhet t’i më-
sojmë edhe dashurinë për Allahun, 
pejgamberët dhe Kuranin. Fëmija e 
ka këtë të drejtë.

Fëmija ka të drejtë ta mësojë Kuranin 
dhe ta dojë atë... Sigurisht që mësimi i 
Kuranit duhet të jetë i kontrolluar nga 
mësuesit në mënyrë që fëmijët të mos 
sforcohen më shumë se duhet. 

Fëmijët duhet të mësohen që të shkoj-
në në xhami që në moshë të vogël. Ato 
duhet të mirëpritën nga të rriturit dhe 
të edukohen me dashurinë për fenë. 
Fëmija duhet të vrapojë në kopshtin e 
xhamisë së bashku me shokët e vet. Ai 
duhet të dëgjojë Kuran dhe të mësojë 
histori në lidhje me jetën e Pejgamberit 

tonë të dashur. Fëmijët dhe familjet e 
tyre duhet ta përdorin këtë të drejtë...

Po vjen vera. Shkolla ka mbaruar. 
Tani fillon koha e xhamisë. Fëmijët 
tonë duhet t’i mbushin xhamitë. Për 
shembull: Në Bosnjë xhamitë janë gjith-
monë të mbushura me fëmijë, edhe 
në periudhën e shkollës. Myslimanët 
e Bosnjës mendojnë se fëmija duhet të 
marrë edukatën Islame që në moshë të 
vogël. Ato mendojnë se fëmija duhet 
të mësohet me Kuranin dhe rregullat 
fetare që i vogël.

Islami na i shfaq kudo bukuritë e 
veta... Ai i sjell shpëtim shoqërisë.

Shkolla është e dobishme. Xhamia 
është e dobishme. Kurani është i do-
bishëm. Fëmijët duhet të rriten brenda 
këtyre vendeve të dobishme...

Shshttt!.. Të mos 
bëjmë zhurmë. Mund ta 
trembim nënën klloçkë. 

Ah, se harrova... A 
jeni njohur me nënën 
klloçkë, ju? Ajo jeton 
në kopshtin e shtëpisë 
sonë. Një javë më parë, 

ajo u bë me shtatë 
fëmijë. Shtatë zoga të 

vogla e të bukura...

Por ka një problem me nënën klloçkë. Ajo 
nuk më lë që të luaj me fëmijët e saj, nuk 

më lë as t’i prek me dorë. Nuk e di pse kjo e 
zemëron pa masë.

I jam lutur me ditë të tëra. I jam përgjëruar. Nuk më 
dha leje. Jam përpjekur shumë që t’ia mbush mendjen.

I them herë pas here: 
“Nëna klloçkë, të lutem 
më dëgjo! Unë nuk jam 

si njerëzit e tjerë. 
Unë jam shumë e mirë. 
Nuk do t’u bëj asgjë 
të vegjëlve të tu. Të 

jesh e sigurt për këtë. 
Të lutem, më lejo që t’i 

përkëdhel.”

Sado që u përpoqa që ta 
ruaja qetësinë, isha shumë 
e zemëruar. Çfarë ka sikur 
t’i prek një herë? Shyqyr 

që u bëre edhe ti nënë dhe 
të është rritur mendja! 

Edhe nëna ime më jep leje 
që ta mbaj në krahë motrën 

e vogël. Çfarë të duket 
vetja ty! 

E di unë se çfarë 
duhet të bëj. Do t’i marr të gjitha 

vezët që ndodhen në frigorifer dhe do 
të qëndroj mbi to. Kur edhe ajo pulë 
është bërë nënë, unë s’do të bëhem 
dot? Mendoj se nuk duhet të bëj 

asgjë tjetër, veçse të ulem 
mbi këto vezë për pak kohë. 

Ja kështu!

Uff! Sikur u mërzita pak 
nga kjo punë. Motra! Po 
sikur ta ul atë mbi vezë, 
sepse unë jam lodhur! 

Sigurisht që edhe unë nuk 
do të rri kot. Puna më e 

vështirë, bie mbi shpatullat 
e mia!

Motër, mos lëviz! 
Ki kujdes e mos i thyej 
vezët! Zogjtë e vegjël 

që ndodhen brenda 
mund të vdesin 

nëse lëviz!

Më pas do të duhet që të jetosh 
gjithë jetën me atë vrasje të 

ndërgjegjes. Sa gjë e frikshme! 
Nuk do të doja të isha në vendin tënd!

Aaah! Nuk të motivova si duhet! 
Mirë ngrihu se do të ulem unë.

Por as ajo nuk ia ka 
dalë dot. Më ka thënë 
nëna: Paska rregulla 

shumë të forta për të 
realizuar këtë gjë.

Erdhi koha e 
lamtumirës... 
Mbetshi me 

shëndet! Do të më 
mungoni. Afrohuni 
edhe pak që t’ju 

puth... Muah!

Këto rregulla i ka krijuar Allahu (xh.sh). 
Rregulli i parë është që vezët të mos 
merren nga frigoriferi. Ja një rregull 
tjetër: Shpërdorimi nuk është diçka e 
drejtë. Kjo do të thotë që ne për një 
javë të tërë nuk do të hamë dot vezë!

Ah, sa punë e 
vështirë qenka të 
jesh nënë! Edhe 

sa do të më duhet 
që të pres? Jam 
lodhur shuuuumë! 
Nuk po del asnjë 
zog. Si ia ka dal 

nëna pulë?

Në këtë moment unë jam në vend të motrës së vogël.

Mete Ullusoj
Lama në përgjithësi 

arrin në gjatësinë 1-2 
metra. Ka një bisht të 
gjatë 15 cm. Shpatullat 
e saj janë  1 deri në 2 
metra lart nga toka. 
Pesha e saj është 80 

deri në 180 kg.

Jeton 15 deri në 30 vite dhe në kope. Është kafshë mjaft shoqërore.
Lamat kanë trup 
delikat, qafë të 

gjatë dhe këmbë 
të holla. Ndryshe 
nga devetë, ato 

nuk kanë gungë në 
shpinë.

Lama është pjesëtare 
e familjes së deveve. 
Ajo është një kafshë 
barngrënëse që jeton 
në Amerikën e Jugut 

në tufë.

Lama është një kafshë 

shumë kokëfortë. Kur 

i vendosim një peshë 

shumë të rëndë, ajo 

mund të bjerë në tokë 

dhe të mos ngrihet më.

Koka e lamës është e 
vogël, pjesa e gojës është 
e zgjatur, veshët janë të 

mëdhenj dhe sytë janë të 
dalë. Gëzofi është i trashë 

dhe leshtor. Tek lamat-
femra, gjenden pendë 

në pjesën e qafës dhe të 
kokës.

Nënat-lama sjellin 

në jetë të voglin, pas 

një shtatzanie që 

zgjat 350 ditë. Pesha 

e të voglit është rreth 
10 kg.

Ne mund të 
kemi përfitim 

edhe nga leshi i 
lamave. 

Ngjyrat 
karakteristike të 
këtyre kafshëve 

janë: e zeza, 
kafja, grija dhe e 

bardha.

Ato komunikojnë me 
njëra- tjetrën në bazë 

të zërave të çuditshëm, 
që nxjerrin dhe lëvizjeve 
të trupit. Veshët e tyre 
janë mjaft të mëdhenj, 

prandaj kanë ndjeshmëri 
të madhe ndaj çdo 

zhurme.

Lama është një kafshë 

që mund të jetojë me 

shumë pak ushqime dhe 

shumë pak ujë. Ushqehet 

me bar dhe bimë të 

ndryshme. Njëlloj si 

deveja edhe lama mund 

të durojë pa ujë për një 

kohë të gjatë.

Mund të jetojë në vende 
me kushte klimatike të 
ndryshme, por mund të 
jetojë edhe në malet 

me lartësi 6000 metra, 
si edhe në pyjet me 

temperatura të nxehta.

Mund të ecin rreth 20-25 kilometra në ditë, edhe në tokën më të ashpër. Në varësi të peshës së tyre trupore, ato mund të mbajnë një peshë rreth 35 deri në 100 kilogramë. 

Një nga veçoritë e 
lamës është zemërimi 

dhe sjelljet e çuditshme 
që bën kur është e 

zemëruar. Në të tilla 
raste ajo mund të gjuaj, kafshojë dhe të pështyjë. 
Jo, nuk e keni lexuar 
gabim. Lama është 

një kafshë që mund të 
pështyjë.

1.
Hëna shëtit sonte
si dritë nëpër pyll,

fshihet pas një dege
e ngjan si një yll.

2.
Si një kureshtare,

syçkat, ku s’i hedhë...,
pastaj, si çapkëne

mana toke ‘mbledhë’...
3.

Rend porsi një ketër,
fshihet pas një pishe,

e pyet sygjelbra:
‘Boçe, ti ku ishte?!..’

Xhahid Bushati

Hëna më 
buzëqesH...

4.
Ec, e shëtit hëna,

pas një dege fshihet, 
ngjan, ajo, si fletëz,

si një fletëz dridhet...
5.

Shëtit e hedh dritë,
ndalet te një plep,

fshihet pas një dege
e ngjan si një sqep.

6.
Shëtit e nuk lodhet,

ndrit, e nuk njeh zbehje,
fshihet pas një dege
e ngjan si një çerdhe.

7.
Hënën nga dritarja

në çdo çast e ndjek,
ajo... më afrohet 

dhe më....buzëqesh.
Ilu

st
rim

Miq të dashur,
Tani e tutje do të kemi një miqësi më të ngrohtë, 

sepse ka ardhur vera. Edhe gjyshja ime është shumë 
e gëzuar, a e dini se çfarë thotë: “Shyqyr Zotit, e 
arritëm edhe këtë verë!”

Kështu është gjyshja ime... Në verë e merr malli për 
dimrin, ndërsa në kur vjen dimri asaj i mungon vera. 
Le të ngrohet edhe pak koha dhe do ta shohim. Le 
të buzëqesh edhe pak dielli dhe të djersij më shumë 
gjyshja ime... Atëherë ajo do të fillojë të rreshtojë 
bukuritë dhe begatitë e dimrit... Më pas fillon e anko-
het për mushkonjat... Si duket kur ka thënë: “Ah sikur 
të vij vera e të më nxehen kockat!”, nuk i ka llogaritur 
mushkonjat... A mendon ajo se do të vijë vera por 
mushkonjat do t’i marrë dimri? Jo! Mushkonjat dhe 
mizat vijnë së bashku me verën dhe nuk e lënë rehat 
gjyshen time të shkretë... Ah, ato mushkonjat..! Nuk 
e kuptoj pse nuk e lënë rehat gjyshen, ajo ka aq pak 

Ekrem Bektash

gjak saqë nuk i del as për vete.
Gjyshja shpesh na thotë:
- A ç’po më bëjnë këto mushkonjat.
Gjyshja zgjohet në gjysmë të natës dhe më thë-

rret mua:
- Memishxhan ma sjell pak ilaçin e mushkonjave!
Në të gjithë atë shtëpi ka vetëm një mushkonjë... 

Të gjithë ngrihen në këmbë për ta gjetur atë mush-
konjë. Kërkojnë në perde, në xhama, në tavan e në çdo 
qoshe... Më shumë se të gjithë bën përpjekje gjyshja... 
Ajo nuk shikon mirë nga sytë, por nuk lodhet së kër-
kuari mushkonjën. Sikur ne të kemi fat, do ta gjejmë 
mushkonjën dhe do ta vrasim... Nëse mushkonja ka 
fat, ky kërkim do të zgjas deri në mëngjes.

-Zzzzz!
-Memishxhan! Vrapo! Na sill ilaçin!
Në shtëpinë tonë, vetëm një pjesëtar ka imunitet 

ndaj mushkonjave, motra ime e vogël, Elifi... Në fakt, 
ajo është e veçantë në çdo aspekt. Ja po jua tregoj 
si është puna:

“Elifi ka një shtrat të bukur të mbuluar me per-
de... Elifin e vendosin në shtrat me një mijë halle dhe 
kur atë më në fund e zë gjumi, e hapin perden rreth 
shtratit.  Pas këtij veprimi Elifin nuk e ngacmon as-
një mushkonjë, asnjë mizë. Mushkonjat sillen rreth e  
rrotull perdes  dhe pastaj shkojnë drejt e tek gjyshja, 
më pas mua më gjen e zeza.

Elifi ngrihet në mes të natës, fillon të bërtasë e të 
qajë... Çdo e qarë e saj është një urdhër. Menjëherë 
ia përgatisin ushqimin. Ajo ha aq shumë sa më duket 
sikur të nesërmen do të agjërojë.

Në këto ditë të nxehta vetëm Elifi ka të drejtë që 
të mos vesh asgjë. Të gjitha të drejtat e mia i kanë 
kaluar asaj. Por pavarësisht të gjithave, unë përsëri 
e dua shumë fort motrën time të vogël. Tashmë ajo 
ka filluar të formojë fjalët e para. Nganjëherë thotë: 
“hajde vëlla”... Por fjala me ndikimin më të madh ësh-

GJyShJA IME DIMRIN E PëRbAlloN,
KURSE Në vERë MUShKoNJAT NUK I DURoN...

- tregim humoristik -

Cili është 
ndryshimi mes 
mushkonjave 
dhe mizave?

Njëra ta 
dëmton shëndetin, 

tjetra ta heq 
oreksin.

të: ‘jo’! Kur e thotë atë fjalë e kemi të pamundur që 
ta detyrojmë të bëjë të kundërtën. Por sigurisht që 
ajo nuk i thotë ‘jo’ çdo gjëje. Kur i intereson ia sjell 
çokollatën vëllait edhe pse nuk e lejon që të hajë. Por 
nuk ka rëndësi, sepse pjesa më e madhe e çokollatës 
është në xhepin e Memishxhanit...

Ja më në fund shkolla mbaroi... Dalëngadalë ikën të 
gjitha shqetësimet tona... Edhe këtë verë mësuesi 
ynë na kërkoi që të mbanim ditar. Kjo për mua është 
diçka shumë e vështirë... Çdo ditë ndodhin qindra 
ngjarje. Cilën të shkruaj më përpara. Sikur të kisha 
një jetë pasive, do të ishte më e lehtë, do të shkruaja: 
“ U ngrita në mëngjes. Lava fytyrën. Hëngra mëngje-
sin. Djathë, reçel dhe gjalpë. Në mesditë lexova pak. 
Pasdite luajta me top...” 

Ky lloj ditari është i lehtë për t’u shkruar. Pastaj 
mund të shkruash edhe gjëra të shpikura, bën gjoja 
sikur janë të vërteta. Por unë kam një jetë shumë 
aktive. Nëse filloj që t’i shkruaj të gjitha, nuk do të më 
mjaftojnë faqet e ditarit. Po sikur të shkruaj ‘ditarin 
e mushkonjës’... Mund të jetë interesante.

Një natë u zgjova nga britma e gjyshes:
-Memishxhaaaan! Shpejt ma sjell ilaçin e mush-

konjave!
Kjo britmë ishte shumë ndryshe prej atyre të 

netëve të mëparshme. Në këtë thirrje kishte frikë 
dhe dridhje... Vrapova dhe kur shkova në dhomën e 
gjyshes, pashë që e kishte ngritur jorganin deri tek 
koka:

-Nxirre jashtë! Shpejt!
Po si do ta nxjerr jashtë unë? Ajo nuk është diçka 

që shihet me sy ose që kapet nga dora... Nuk i bër-
tisja dot, t’i thosha: “Mos hajde më këtu ose do të 
çoj në polici!” 

“Një mushkonjë e vogël, por si ta nxjerr jash-
të...?” 

Gjyshja ishte e fshehur nën jorgan dhe dridhej nga 
frika. Nuk harronte të më jepte urdhra:

-Ja shiko aty!.. Është ulur në karrige. Thuaji të dalë 
jashtë!

E shkreta gjyshe e kanë turbulluar aq shumë mush-
konjat saqë kujton se ato dëgjojnë fjalën tonë. “Thuaji 
të dalë jashtë!”

“Më fal mushkonjë, a mund të dalësh jashtë... Me 
ty e kam, a nuk të dëgjojnë veshët? Gjyshja nuk do 
që ti të qëndrosh këtu.”

-Jo! Nuk dal!... Nuk ik askund pa i thithur edhe pikën 
e fundit të gjakut të gjyshes tënde! Kjo është detyra 
ime, nuk mund të largohem pa e kryer atë.

Sa të dhënë që qenkan pas punës... Ah sikur edhe 
njerëzit të ishin kaq shumë të përkushtuar, bota do 
të ishte kthyer në një kopsht trëndafilash. Gjithsesi 

unë nuk ia vura veshin shumë fjalëve të mushkonjës 
dhe i thashë:

-A do të jap një gotë me lëng frutash?
Mushkonja filloi të qeshte:
-Më mirë jepja lëngun e frutave gjyshes që t’i bëhet 

gjak.
Mushkonja ka shumë të drejtë, sepse ato ushqehen 

me gjak, çfarë i duhet lëngu i frutave. Për më tepër 
që tani lëngu i frutave nuk është shumë natyral, nuk 
i dihet a kthehet në gjak apo jo.

Iu afrova gjyshes. E ngrita pak jorganin dhe e thi-
rra.

-Çfarë do? – më tha.
-Mushkonja nuk ik, nëse ti nuk i jep pak gjak.
-Ti nuk qenke në terezi Memishxhan. Hidhi ilaç në 

sy dhe do e shikosh si ikën!
-Mushkonja ka të drejtë, nuk mund t’ia hedh ilaçin 

kot së koti! Jepi një pikë gjak dhe do të shpëtosh 
prej saj.

-Jepja vetë Memishxhan!
Ka të drejtë! Më e mira është që të bëj unë një sak-

rificë... “Hajde mushkonjë e merr gjakun tim, lëre të 
qetë gjyshen!”

-Çfarë? Gjakun e Memishxhanit? Kurrë. Më mirë 
vdes nga uria sesa të pi qoftë një pikë nga gjaku yt! 
Gjaku yt më helmon, kalon edhe tek fëmijët e mi.

Pa shiko! Unë qenkam i famshëm edhe në mesin 
e mushkonjave. Gjithmonë kam pyetur veten pse 
mushkonjat sulmojnë vetëm gjyshen dhe mua nuk 
më bëjnë gjë...

Ja, pra, të dashur shokë, bëhuni gati edhe ju! Edhe 
ju mund të keni këto marrëdhënie me mushkonjat. 
Para se t’i hidhni përsipër ilaçin mendoni se çfarë 
rruge mund të gjeni për t’i kënaqur të dyja palët. 
Mbetshi me shëndet!

Xhaxhi shitës, 
çfarë do të bësh 
gjatë pushimeve 

të verës?

Asgjë! Do të rri 
këtu e do të vras 

mizat.

JAShARI PëRSëRI IShTE 
ZhyTUR Në boTëN E ëNDRRAvE.

NJë Zë I PAPRITUR E TREMbI ShUMë.

Përsëri 
qenke 

zhytur në 
ëndrra, o 
Jashar!

Po, baba i dashur. 
Isha në pjesën më të bukur të 
ëndrrës, kur më thirre. Më ke 

borxh një ëndërr.

Jashar, ti e di që kapitenët 
e anijeve mbajnë një ditar 

me vete...

Po sikur të kishe edhe ti 
një fletore tënden dhe ta 
quaje: Fletorja e ëndrrave 

të Jasharit...
Njerëzit që mendojnë 

gjëra të mëdha, 
nganjëherë i harrojnë 

detajet. Shiko se çfarë 
të kam marrë?

Nuk e them se 
është babai im por 
me të vërtetë që 
është njeriu më i 

mirë në botë.

Për mendimin tim, 
fillo të shkruash 

menjëherë.

Këtë nuk e kisha 
menduar ndonjëherë...

Po

PëR NJë ÇAST E GJETI vETEN Në 
NJë vEND ShUMë Të NDRyShëM.

NJë FëMIJë I voGël 
Po vRAPoNTE DREJT TIJ. qENKA qERoSI...

PASI E PA ME KUJDES...

vrapo, vrapo!
Pse po vrapojmë 

kështu?

Shiko nga pas dhe do 
ta kuptosh.

PAPRITUR U NDAl Në vEND.

Çfarë po bën?

Do e shikosh tani.

JAShARI KThEU KoKëN DhE ShIKoI NJë 
GJIGAND Të MADh që Po vINTE DREJT TyRE.

JAShARI ShKRoI EMRIN MbI 
FlEToRE DhE ShKoI TEK qoShJA E 

TIJ E PREFERUAR...

Pa shikoje këtë 
xhuxhin! Çfarë i 

duket vetja...
JaShari priTi Sa gJigaNDi T’i afroheJ Dhe 

MENJëhERë KAloI Në AKSIoN.

Dritë 
zvogëluese!

hej! Çfarë më 
bëre kështu?

Ç'ndodhi me 
gjigandin?

Tashmë ai është një 
gjigand mikroskopik.

Si e bëre këtë?

Këto janë 
ëndrrat e mia.

E kuptova që kjo 
është një ëndërr e 

jotja, por çfarë do të 
bëhet me mua?

Në qoftë se më jep 
fjalën që nuk do të 

ngacmosh më askënd, 
do të kthej në formën 

e mëparshme.

Mirë, të jap 
fjalën.

Dritë 
rritëse!

Faleminderit, 
Jashar.

TEKSA GJIGANDI 
Po I PëRShëNDESTE, 

JAShARI KIShTE 
FIllUAR Të MENDoNTE 

PëR AvENTURëN 
E vET Të RE...

Ekrem Bektash

Një ditë të bukur pranvere, banorët e pyllit 
ishin të lumtur. Lepujt hidheshin pa pushim, 
drerët vraponin, ndërsa dhelprat luanin me 
litar.

Dhelpra, të cilës i pengoheshin këmbët në 
litar, ndërronte vendin me një dhelpër tje-
tër dhe loja vazhdonte përsëri. Papritur tek 
dhelprat, u afrua: “karafili”. Ai ishte elefanti 
më i fuqishëm i pyllit. Kur i shikoi dhelprat 
që po luanin me litar, u tha:

-Dua të luaj edhe unë me ju.
Dhelprat u frikësuan shumë. Asnjëri prej 

elefantëve të pyllit nuk hidhej në litar... Po 
sikur të ndahej toka në dysh teksa ai hi-
dhej...

Elefanti iu afrua litarit dhe u tha dhelpra-
ve:

-Hajdeni pra, hidheni litarin. 
Elefanti gjigand provoi të hidhej, por nuk 

ia doli. E provoi përsëri, por nuk pati suk-
ses. Dhelprat filluan që të talleshin me të. 
I thanë:

-Elefanti nuk mund të hidhet në litar!..
Karafili i shkretë u hidhërua shumë, sa 

tha:

-U bëra qesharak para banorëve të py-
llit.

U ul në hijen e një peme dhe filloi të qante 
me ngashërim. Lepuri e shikoi dhe i tha:

-Ngrihu menjëherë në këmbë. Duhet ta 
dish që elefantët nuk hidhen dot, por ti duhet 
të tregosh fuqinë tënde më të madhe!

-Po, ke shumë të drejtë, - u përgjigj ele-
fanti.

Elefanti shkoi pranë dhelprës dhe i tha:
-A mund të fluturosh?
-Joo! Askush nuk mund të fluturojë përveç 

zogjve. –iu përgjigj dhelpra.
Elefanti me hundën e tij të gjatë e kapi 

peshë dhelprën dhe e vuri mbi degët e një 
peme. I tha asaj:

-Unë mendoj se edhe dhelpra mund të 
fluturojë. Ja e shikon! Të dolën krahët dhe 
fluturove deri në degët e një peme. Tashmë 
ti je zog.

Dhelpra e kuptoi fuqinë e madhe të ele-
fantit dhe nuk u tall më kurrë me të.

- përrallë -

Kur thyhet kocka, gjaku 
përreth saj mpikset. Ky 

gjak i mpiksur krijon 
një shtresë të fortë mbi 
plagë. Qelizat e kockës 
së bashku me mineralet 

që ka trupi e kthejnë 
këtë gjak të mpiksur në 
kockë. Më pas qelizat 

shkatërruese të kockave e 
gërvishin kockën e re për 
t’i dhënë formën e duhur.

Kur marrim frymë, 
mushkëritë marrin aq ajër sa 
mund të mbajnë dhe fryhen. 
Diafragma (muskuli që ndan 
gjoksin nga stomaku dhe që 
ndodhet poshtë mushkërive) 

tkurret për të lejuar 
zgjerimin e mushkërive. 

Kur ushqehemi shpejt, së 
bashku me ushqimin merret 

edhe ajër. Lemza është 
kundërveprimi i sistemit tonë 

për të nxjerrë jashtë këtë 
ajër që është ngjitur me 

ushqimin. Diafragma tkurret 
me shpejtësi në mënyrë që 
të marrim frymë në mënyrë 
të papritur. Në këtë moment 
ndodh një dridhje e telave 

të fytit, e krijuar nga hapja e 
kapakut. Kjo krijon zhurmën 

e lemzës.

Kolonja ka në përbërje 
të saj alkool. Ky i fundit 

është një lëndë që avullon 
shumë lehtë. Kur hedhim 

kolonjë në duar, alkooli që 
gjendet brenda saj avullon 

sapo bie në kontakt me 
nxehtësinë e trupit tonë. Si 
pasojë e humbjes së kësaj 

nxehtësie, ne ndjejmë 
freski.

Si shërohet një 
kockë e thyer?

Pse na merr lemza?

Si të freskon 
kolonja?

Gjyshi i Bujarit quhej Riza. Ishte një gjysh i 
dashur dhe i tregonte nipit përralla me aven-
tura nga më të bukurat, që dinte ai. 

Një natë po i fliste për ‘Shtetin e çudit-
shëm të sheqerit’. Kjo përrallë i përshtatej 
shumë  Bujarit, sepse linte kokën pas gjërave 
të ëmbla. 

Atë natë, nga që u bë shumë vonë, gjyshi 
e la përrallën përgjysmë. I premtoi se do ta 

vazhdonte të nesërmen. Bujari e kishte 
pëlqyer aq shumë përrallën, sa kur të 

nesërmen takoi shokun e tij, Hasanin, 
ia tregoi me një frymë pjesën e parë. 

Të dy fëmijët u bënë shumë kureshtarë. Më 
në fund ata vendosën që të shkonin, vetë, në 
‘Shtetin e sheqerit’. U nisën krejt të papër-
gatitur dhe pa e ditur se çfarë i priste atje. 
Ndërkohë gjatë rrugës i tregonin njëri- tjetrit 
ëndrrat e tyre në lidhje me këtë ‘shtet’ dhe 
emocionoheshin gjithmonë e më shumë. 

Të dy fëmijët ecën e ecën. Diku, në të djath-
të, Hasani pa një lumë. Ky nuk ishte një lumë 
si gjithë të tjerët... Uji i tij ishte ngjyra-ngjyra 
dhe lëshonte erë shumë të mirë. Bujari, që 
kishte një natyrë shumë kurioze, vrapoi për 
të provuar shijen e ujit me ngjyra ylberi. Pas 

tij vrapoi dhe Hasani. Një ëmbëlsi të tillë, nuk 
e kishin provuar ndonjëherë. Fëmijët e kup-
tuan që i ishin afruar ‘Shtetit të sheqerit’.

Ndoqën rrjedhën e lumit. Bujari shikonte 
me vëmendje pasqyrimet mbi ujë. Papritur 
ngriti kokën lart, kur ç’të shikonte! Këto 
ishin pasqyrimet e disa reve prej sheqer-
pambuku. Fëmijët ngriheshin në maje të 
gishtrinjve për t’i arritur. Hëngrën e hëngrën... 
Hëngrën aq shumë sa mezi lëviznin. Tashmë 
ishin më se të sigurt, që kishin mbërritur në 
vendin e dëshirës. “Ky na qenka një vend i 
mrekullueshëm! Këtu ka ç’të të dojë zemra: 
karamele, akullore dhe ëmbëlsira nga më të 
ndryshmet.” – i thanë fëmijët njëri-tjetrit. 

Hasani dhe Bujari po hanin aq shumë gjëra 
të mira, saqë nuk u besohej. Kishin ngrënë 
aq shumë sa barku u ishte bërë tullumbace. 
U dukej sikur do t’u pëlciste stomaku. Të dy 
shokët ishin penduar, tashmë. Po si do të 
ktheheshin, kështu, në shtëpi?..

Dalëngadalë po vinte nata. Kush e di sa me-
rak ishin bërë familjet e tyre. Për më tepër 
që Bujari kishte shumë dëshirë të mësonte 
fundin e përrallës që do t’i tregonte gjyshi.  

Fëmijët, tashmë, e kishin kuptuar se sa dëm 
të sjell lakmia e tepruar. Kishin ngrënë aq 
shumë ëmbëlsira saqë nuk donin t’i shikonin 
me sy për një kohë të gjatë. 

Teksa dy shokët po bluanin këto mendime, 
panë se dikush po afrohej. E dalluan menjë-
herë. Ishte gjyshi i Bujarit. 

-Po ti, gjysh këtu?!..

-Ju ndoqa pas. Erdha për të vazhduar pje-
sën e dytë të përrallës. – E shoh që e paskeni 
kuptuar gabimin... 

Gjyshi buzëqeshi. Buzëqeshën dhe fëmi-
jët.

Gjyshi nisi të tregojë... Fëmijët mësuan 
rrugën për të dalë nga lakmia e tepruar 
e ‘Shtetit të sheqerit’, dhe kishin shpë-
tuar... 

Përrallën po e dëgjonin me këna-
qësi të madhe...



20

Tasim Gjokutaj

Klloçka e bardhë i përhap,
Klloçka e zezë i mbledh.

Një lis me dymbëdhjetë dega,
Gjashtë të buta, gjashtë të egra;

Çdo degë ka një fole,
Çdo fole ka nga tridhjetë ve.

Një shtëpi e bardhë me një dho-
më të kuqe.

Është e idhtë si zeheri,
Është e ëmbël si sheqeri.

Gjëegjëza popullore

(dita dhe nata)

Trupin prej drurit,
Zemrën prej gurit.

Dy korita t’gjata, t’gjata,
Herë të njoma, herë të thata.

Ç’është një pjatë farfuri,
Me dy kokrra zerdeli.

Vete me shpirt,
Vjen me shpirt,

Shpirt me vete s’ka.

(viti)

(veza)

(gjuha)

(vapori)

(truri)

(hunda)

(lapsi)

Mbreti, kishte vendosur ta ekzekutojë marangozin. Lajmi i kishte 
mbërritur vetë marangozit, të cilin nuk e zinte gjumi atë natë. Ku 
të shkonte? Ku të fshihej? Nga t’ia mbante, që t'i shpëtonte vdekjes 
së sigurt?

E shoqja, duke ndjerë sikletin e të shoqit i thotë: “O burrë! Fli 
siç ke fjetur çdo natë! Zoti është një, por portat e zgjidhjes janë të 
shumta!”

Këto fjalë patën ndikim magjik tek marangozi, sytë e të cilit u 
mbyllën menjëherë dhe u zhyt në gjumë të thellë. Të nesërmen 
në mëngjes, dëgjohen zëra ushtarësh që trokisnin fort në derën e 
shtëpisë së marangozit. Ai zgurdulloi sytë nga frika dhe i hodhi një 
shikim të pashpresë gruas së tij, me të cilin sikur i thoshte: “Nuk 
duhej të të kisha besuar!”

U ngrit siç mund të ngrihet dikush që do të shkojë drejt vdekjes 
dhe pasi hapi derën, u zgjati duart që i dridheshin ushtarëve që ta 
arrestonin. Por ushtarët, duke parë njëri-tjetrin në sy të çuditur, i 
thanë: “Ka vdekur mbreti dhe erdhëm të të porosisim që t’i bësh 
arkivolin.”

Marangozit iu kthye çehrja dhe i hodhi një vështrim së shoqes, e 
cila pasi i buzëqeshi ia ktheu: “Fli siç ke fjetur çdo natë, Zoti është 
një, por dyert e zgjidhjes të shumta!”

Tregimi është marr nga libri “Tabloja e Paqes” 

Në botë nuk 
mund të gjenden 

dy lloje të njëjta mjalti, 
sepse secili lloj i mjaltit 

bëhet nga përzierja 
e llojeve të 
ndryshme 
të luleve.

Mjalti është një 
lëndë ushqimore me 

shije të ëmbël, që 
krijohet në kosheret 
e bletëve nga esenca 

e luleve.

Një bletë 
gjatë gjithë 

jetës prodhon 
mjaltë sa një të 
dymbëdhjetën e 

lugës të çajit.

Një bletë, 
kur del nga 

kosherja, viziton 
50-100 lule.

Mjalti përmban 
të gjithë përbërësit 

që janë të 
domosdoshëm për 

të jetuar. 

Ka një 
strukturë që 

nuk e lejon 
prishjen.

Bleta 
nuk fle 
kurrë.

Është 
i vetmi insekt që 

prodhon një lëndë 
të ngrënshme 

nga njeriu.

Për të bërë gjysmë 
kile mjaltë, bletët e 

kosheres shëtisin në 2 
milion lule dhe fluturojnë 
50 mijë km (kjo distancë 

është më e madhe se 
perimetri i botës).

Mjalti përmban 
vitaminat: B1, B2, B3, 

B4, B5, B6 dhe C, si edhe 
minerale, si: kalciumi, fosfori, 

kaliumi, squfuri, kripa e 
gjellës dhe magnezi. Në 

mjaltë ka edhe jod, hekur, 
magnez dhe zink.

70% e mjaltit
kalon direkt në gjak. 

Për më tepër që mjalti 
ka brenda tij disa lëndë, 

që i luftojnë 
mikrobet.

Sasia e sheqerit 
dhe shija e mjaltit 

përcaktohet vetëm nga 
lloji i nektarit.

Mjalti 
është i mirë për 

fytin, dhe ilaç shumë 
i mirë kundër 

kollës.

Mjalti është 
i dobishëm për fëmijët, 

sepse përmban vlera 
ushqimore dhe energjike. 

Mineralet dhe vitaminat e tij 
ndihmojnë në rritjen e fëmijës, 

plotësojnë nevojat për 
energji dhe e rrisin 

rezistencën 
e trupit.

Mjekësia 
popullore e përdor 

mjaltin për të 
shëruar plagët e 

djegies.

Sheqeri normal 
pëson një shndërrim, 

kur ndodhet në 
sistemin e tretjes 

për të kaluar në gjak; 
ndërsa mjalti kalon në 

gjak shumë 
shpejt.

Mjalti në Kuran: Zoti yt 
e frymëzoi bletën, (duke thënë): 

“Ndërto shtëpi në male dhe 
në drurë dhe në atë (kosheren) 

që kanë ngritur njerëzit! Ushqehu me 
gjithfarë lloje frutash dhe ec rrugës së 

Zotit tënd përulshëm!” Nga barku i tyre 
del lëng ngjyrash të ndryshme, 

në të cilin ka ilaç e shërim për njerëzit. 
Vërtet që kjo është shenjë 

për ata që përsiatin. 
(Nahl, 68-69)

5 GJËRAT 
QË DUHEN 

BËRË KËTË 
VERË

Jemi në muajin gusht. Sigurisht, që keni bërë një 
plan. Unë kam menduar disa gjëra për planin tim dhe 
dua t’i ndaj edhe me ju. Sipas mendimit tim këtë verë 
duhet të bëj pesë gjëra. Ja po i radhis tani:

1. Ju këshilloj që të mësoni patjetër të lexoni Ku-
ran. Unë mendoj që kjo është e mira më e madhe, që 
mund t’i bëni vetes suaj. Sepse Kurani është libri 
ynë i shenjtë, burimi i lumturisë në këtë botë dhe 
në ahiret. 

2. Shkoni në piknik me familjen tuaj, patjetër! Ecni 
mbi barin e njomë dhe luani deri sa të lodheni. Shijoje-
ni sa më shumë jetën. Nëse merrni me vete një bostan 
të madh, mund ta hani, kur të jeni lodhur. Të jeni të 
sigurt që shija e tij do t’ju mbes gjatë në mendje.

3. Lexoni të paktën pesëmbëdhjetë libra për fë-
mijë. Të jeni të sigurt që këta libra do t’ju zhvillojnë 
mendjen dhe do t’ju ndihmojnë që të mësoheni me 
leximin. Thuhet se fëmijët që lexojnë shumë libra janë 
të suksesshëm në shkollë. Disa të rritur pendohen 
shumë që nuk kanë lexuar libra, kur kanë qenë fëmijë. 
Nuk do t’ju kthehen më këto ditë, prandaj shfrytë-
zojini.

4. Bindni prindërit dhe shkoni të gjithë së bashku 
në det. 70% e shërimeve janë në det. Notoni sa më 
shumë dhe formoni kala prej rëre. Deti është një nga 
bekimet më të mëdha që na ka fal Zoti, prandaj le ta 
shfrytëzojmë sa më shumë. Por kini kujdes, nëse nuk 
dini të notoni , mos shkoni shumë larg!

5. Ne duhet të mbajmë mend të paktën nga një 
ajet, hadith, lutje, poezi dhe shprehje të bukur. Pra-
ndaj unë ju këshilloj që këtë verë të mësoni përme-
ndësh një ajet, një hadith, një lutje, një poezi dhe një 
shprehje të bukur. Do të shikoni që kjo do t’ju japë 
mundësinë të fitoni shumë pikë.

Kush është njeriu më i qetë në botë?
Para pak ditësh gjyshi më pyeti: “Pa më thuaj, kush është njeriu më 
qetë në botë?” U mendova shumë, por nuk gjeta dot një përgjigje. 
Gjyshi nuk më la që të prisja shumë por më tha:
“Duhet të dish që as pasuria, as fama dhe asgjë tjetër nuk mund 
të na dhurojë qetësi. Njeriu më i qetë në botë  është ai që beson 
Allahun dhe ecën në rrugën e Resulullahut. Paqen mund ta gjejmë 
vetëm në Islam. Çdo mysliman i devotshëm është kandidat për të 
qenë njeriu më i qetë në botë. Mos e harro kurrë këtë gjë.”

PA PRIT PAK...
Aliu sapo kishte mbushur trembëdhjetë vjeç. 

Tashmë ishte i rritur dhe mund të kujdesej për 
veten. 

Dëshironte që ta kalonte ditën e sotme duke 
shëtitur për qejf të vet. Filloi të ecte drejt breg-
detit. U ul në një stol, kur stomaku i tij filloi të 
ankohej... “Më paska marrë uria” - mendoi. 
Shkoi të blinte një hamburger. Kur u kthye, te 
stoli gjeti një lypës, që tërhiqte vëmendje për 
rrobat e tij të grisura.

Aliu ishte shumë i uritur dhe ishte përqe-
ndruar  krejtësisht tek hamburgeri. Kushedi sa 
i uritur do të ishte edhe lypësi i shkretë. Nga 
njëra anë e mundonte ndërgjegjja  e nga ana 
tjetër i dhimbsej hamburgeri i shijshëm. Aliu 
nuk ishte tip që i ndante gjërat. Sa herë që 
blinte biskota ose çokollata, i hante vetëm. 

Kur mbaroi, filloi të ecte drejt skelës. Papritur 
u pengua në një gur dhe u rrëzua. Portofoli 
që kishte në xhepin e këmishës i ra, prandaj 
ai e mori nga toka dhe e futi në xhep të 
pantallonave. 

Kishte dëgjuar që kjo nuk ishte një zonë shu-
më e sigurt. Këtu kishin ndodhur shumë vjedh-
je. Në përgjithësi këto gjëra i bënin fëmijët, që 
rrinin nëpër rrugë. Ata shëtisnin në grupe.

Aliun e zuri frika. Ja, pikërisht përballë tij 

qëndronte një grup me fëmijë të varfër. Fëmijët 
e rrethuan me shpejtësi. Një fëmijë i moshës 
12-13 vjeçare, që siç dukej ishte lideri i grupit, 
e kapi nga dora dhe i tha:

-Pa prit njëherë! 
Aliu u frikësua shumë. Nuk dinte se çfarë të 

bënte. U mundua që ta mblidhte veten dhe të 
dukej si i fortë. Iu kujtua lypësi me të cilin nuk 
e kishte ndarë hamburgerin. Në atë moment 
ai bëri një veprim që i habiti shumë fëmijët. 
Zgjati dorën përpara dhe tha:

-Përshëndetje, unë jam Aliu. Me siguri që ju 
ka marrë uria shumë. Hajde të hamë të gjithë 
së bashku. 

Fëmijët ishin habitur shumë nga ky gjest. Një 
fëmijë, që ata e kishin ndalur në mes të rrugës 
për ta trembur, donte t’i ushqente. Dalëngadalë 
habia u kthye në gëzim. Të gjithë së bashku 
u futën në një dyqan që shiste hamburger. 
Ndërkohë Aliu ndjente kënaqësinë e të ndarit 
të ushqimit me njerëz të tjerë.

Fëmijët u ngopën dhe e falënderuan Aliun. 
Kjo sjellje e ngrohtë e Aliut i habiti pa masë. 
“Njerëzit e tjerë gjithmonë frikësohen prej 
nesh, nuk afrohen, largohen menjëherë. Kurse 
ky djali me emrin Ali është i pari që nuk u fri-
kësua, por u soll edhe mirë me ne...” – kështu 
flisnin në heshtje zemrat e këtyre fëmijëve.

Laraska 
dhe korbi

Laraska ishte duke i treguar korbit ca histori që i 
kishin ndodhur kushedi se kur.

Fliste e fliste, duke kërcyer nga një degë në tjetrën, 
duke qëndruar, duke u hedhur përsëri e duke qën-
druar përsëri në vend.

Korbi ishte duke e dëgjuar pa thënë asnjë fjalë, i zhy-
tur në një heshtje të mendueshme. Papritur, laraska 
e vuri re dhe e pyeti:

-Eh? Nuk beson për këto që po them?

-Jo të gjitha. Kush flet shumë thotë edhe disa gë-
njeshtra nga halli!

Krillov

Miza karrociere
Ju pëlqen të bëni qoftë edhe një xhiro me ato karrocat e bukura 

si në filmat western? Në përgjithësi tërhiqen nga mushka me 
veshë të gjatë dhe me një durim të madh.

Dhe mushkave, që po tërhiqnin një ditë një prej atyre karro-
cave nëpër një rrugë të përpjetë, iu desh të kishin mjaft durim 
kur në kurrizin e tyre ndaloi një mizë kali. Kjo e fundit, pa marrë 
parasysh që pasagjerët e karrocës kishin zbritur të gjithë duke 
shtyrë karrocën për të ndihmuar mushkat e gjora, filloi të zu-
kaste te veshët e tyre të gjatë, të pickonte turirin e njërës dhe 
kurrizin e tjetrës, duke ardhur rrotull hundës së karrocierit, për 
të qëndruar më pas mbi tendën e karrocës dhe të thoshte:

-Ah, të dashura mushka, po të mos punoja dhe të lodhesha 
unë, karroca do të ishte akoma në fund të luginës!

Më në fund ngjitja mbaroi, njerëzit hipën përsëri në karrocë 
dhe mushkat filluan të ecnin me trok. Dhe miza vazhdoi:

-Të paktën më thoni faleminderit! Unë u bëra rastësisht ka-
rrociere! Mënyrë e bukur sjelljeje! Pah!

Kushedi sa miza karrociere do shohësh në jetë!

La Fonten

Gjeni me cilën 
logjikë janë rreshtuar 
numrat dhe vendosni 

numrin e radhës.

Gjeni fjalën që 
duhet vendosur 

në kutiza 
duke përdorur 

shkronjat e para 
të figurave.

Gjeni shprehjen 
duke u frymëzuar 
nga fotoja e dhënë 
dhe shkruajeni atë 

në kutiza.

bashkoni copëzat 
e fotografisë në 
mënyrën e duhur.

Gjeni hijen e 
përshtatshme 
të maçokut të 

vogël.

Kë do më 
shumë, mamin 

apo babin?

babai nesër 
do të më blejë 

biçikletë!

A e kalove klasën 
biri im?

Kalova nga e 
pesta A tek e 
pesta b babi!

Nuk e 
kalova fizikën!

Kjo punë 
nuk bëhet pa mik, 

më duket!

Duhet 
të punosh pak 
me njohjet e 
përgjithshme 

kulturore! Ko? 
Ko? 
Ko?!

Duhet të 
stërvitem më 

shumë!

Do të kthehem 
pas pak nënë!

Nëse nuk je i 
verbër ngjyrash, 

mos kalo në 
semafor të kuq!

  babai më 
tha që do të më 
kërkojë llogari 
sot, prandaj unë 
bleva një makinë 
     llogaritëse.

baba i dashur, 
sa fort më 

do? ...

Si e kuptoi 
ky fëmijë, që 
kam ikur nga 

shkolla!

Nëse më blen 
një çokollatë 

nuk do t’i 
them askujt!

Të kopjosh është 
aftësi... Edhe babi im 

ka kopjuar, kur ka qenë 
i vogël!

Sikur të mos ishin këto 
pushime, shkolla do të 
ishte e padurueshme!

vetëm aq?

Nënë e dashur, 
kjo ishte vetëm 

një kampion 
torte, apo jo?

Si thua 
të dal tani?

Një zog 
fluturues 

pyeti për ty!

?!

Macja 
nuk na pa! Ma jep 

dëftesën, 
shpejt!

Duhet të jetë e 
rëndësishme!

ëmbëlsirë e 
freskët!

Ko? 
Ko? 
Ko?!

Të kopjosh është 
aftësi... Edhe babi im 

ka kopjuar, kur ka qenë 
i vogël!

Pra, dëftesa 
jote nuk qenka 

aq e mirë!

Ato që nuk janë 
këtu, të ngrenë 

dorën! 

Ah sikur një gabim 
të mos na hiqte 
një përgjigje të 

saktë!

Sa më ka 
marrë malli për 

shkollën...

Sikur të mos ishin këto 
pushime, shkolla do të 
ishte e padurueshme!

Një zog 
fluturues 

pyeti për ty!

ëmbëlsirë e 
freskët!

po fluturoj! 
po fluturoj!

Edhe 
unë!

Mua më 
harruan këtu!

Sot jam 
shumë me 

nerva!

Edhe sa 
mund të rri 
këtu lart?

Dua një 
dëftesë me 

nota të mira!.. Pse jeni grindur 
me njëri-tjetrin? Për ta kuptuar 

mësimin më mirë...

Atëherë 
t’ju pyes  
mësimin...

Familja ime nuk 
më kupton fare!

Familja ime më 
kupton menjëherë, 

kur bëj ndonjë 
sherr!

qeni im është shumë i 
zgjuar, ai i kupton të gjitha 

fjalët e mia. Por unë nuk 
kuptoj asgjë nga ato që më 

thotë!

Mos i beso 
këtyre gjërave, këto 
ndodhin vetëm nëpër 

përralla!

